
Paalam 
Paraon!

Biblia alang sa Kabataan
motanyag

Gisulat ni: Edward Hughes

Gihulagway ni: Janie Forest
Alastair Paterson

Gipahaom ni: Lyn Doerksen

Gihubad ni: Mel Lorell Abugho, 
Cheryn Mabano Abugho

Gipagawas sa: Bible for Children
www.M1914.org

©2024 Bible for Children, Inc.
Pagtugot: Mahimo kang mokopya o mopatik niini 

nga estorya, ayaw lang ibaligya.

Nasuko si 
Paraon!  
Gisugo 
siya sa 
Diyos pinaagi 
ni Moises nga 

tugotan ang mga ulipon sa 
Israel nga mobiya sa Ehipto.  
Nibalibad siya.  “Patrabahoa 
sila pag-ayo”, gisugo ni 
Paraon ang iyang mga 
agalon nga ulipon.  Karon 
mas grabe pa ang 
kahimtang sa 
mga Israelinhon.1 2



Pagkasunod buntag, nahimamat ni Moises ug Aaron 
ang Paraon didto sa suba.  Sa dihang giisa ni Aaron 
ang iyang sungkod, gihimo sa Diyos ang tubig nga 
dugo.  Namatay ang isda!  

Ang mga tawo 
dili makainom 
niini!

Unya gipadala sa 
Dios si Moises ug si 
Aaron balik kang 
Paraon.  Sa dihang 
ang gamhanang 
magmamando 
nangayo sa mga 
alagad sa Diyos ug 

usa ka ilhanan 
gikan sa Diyos, ang 
sungkod ni Aaron 
nahimong bitin 
nga nagkalayo.

Gilatigo sa mga 
tinugyanan sa buluhaton 
ang pipila ka mga ulipon 
tungod kay wala na silay 
panahon sa pagpanguha ug 

dagami ug paghimo pa 
ug igong mga tisa.

“Tawga ang akong 
mga salamangkero,” 
misinggit si Paraon.  
Sa dihang giitsa sa 
mga salamangkero nga 
Ehiptohanon ang ilang 
mga sungkod, ang matag 
sungkod nahimo usab 
nga bitin.  Apan gilamoy 
sa sungkod ni Aaron ang   

uban.  Bisan pa 
niana, si 
Paraon 

midumili sa 
pagbuhi sa 

katawhan.

Gibasol sa katawhan 
si Moises ug Aaron 
tungod sa ilang mga 
kasamok.  Si Moises 
nakakita ug dapit 
nga kaampoan.  
“O GINOO,” siya 
mituaw, “Wala mo 
gayod luwasa ang 

imong katawhan.”  
“Ako mao si Jehova, 
ug ako magapagula 
kanimo,” mitubag 
ang Dios.

“Itapok ang inyong kaugalingong dagami.  Dili na 
kami maghatag niini.  Apan paghimo ug samang 
gidaghanon sa mga tisa.”  Mao kadto ang bag-ong 
mga sugo ni Paraon.

Ang Dios nagpadala 
ug sakit nga mga 
hubag.  Ang mga tawo 
nag-antos pag-ayo.  
Ug sa gihapon si 
Paraon misukol 
sa Diyos.

Nagpadala dayon ang Diyos ug binilyon ka mga 
gagmayng insekto nga gitawag ug kuto.  Ang matag 
tawo ug mananap mangatol sa ilang mga pinaakan, 
apan si Paraon wala mosugot sa hangyo sa Diyos.

Ug usab, giingnan ni Moises 
si Paraon nga buhihan ang 
katawhan sa Diyos.  Mibalibad

pag-usab si  
Paraon.  Ang  
Dios nagpadala 

ug lain  na hampak.  
Ang tibuok Ehipto 
napuno sa mga baki.  
Ang matag balay, 
matag kwarto, 
bisan ang mga 
hurnohan sa 
pagluto napuno 
sa mga baki!

Sunod nagpadala 
ang Dios og mga langaw, 
nga nagpanon kanila.  
Nagpadala ang Dios ug 
sakit aron patyon ang 
mga kahayopan sa 
mga Ehiptohanon.

“I-ampo ko ninyo, 
nga kuhaon sa 
Diyos ang mga 
baki,” mihangyo 
si Paraon.  “Ug 
buhian ko ang 
imong katawhan.”  
Apan, sa dihang 
wala na ang mga 
baki, nausab ang 
hunahuna ni 
Paraon.  Dili niya 
buhian ang mga 
ulipon.

Apan gipagahi ni Paraon ang iyang 
kasingkasing.  Wala niya tugoti ang mga 
Israelita nga mobiya sa Ehipto.

Gisultihan sa Dios si Moises 
sa paghinumdom sa Gabii sa 
Paskuwa tungod kay ang Anghel 

sa Dios milabay lang sa mga balay sa mga Israelita 
ug gihampak si Paraon ug ang iyang katawhan.

Sa tungang gabii, usa ka 
dakong paghilak ang 
nahitabo sa Ehipto.  Ang 
kamatayon miigo.  Labing 
menos usa ka tawo ang 
namatay sa matag balay.

Unya ang Dios 
nagpadala ug tulo 
ka adlaw sa 
hingpit nga 
kangitngit.  Apan 
ang gahig ulo nga 
Paraon dili 
buhian ang mga 
Israelita.

“Gawas,” mihangyo si Paraon 
kang Moises.  “Lakaw, 
pag-alagad sa Diyos.”  
Sa dali, ang katawhan sa 
Diyos mimartsa lapas 
sa utlanan sa Ehipto.

“Magpadala ako ug 
usa pa ka hampak,” 
mipasidaan ang 
Diyos.  “Sa mga 
tungang gabii, 
ang tanang unang 
natawo na anak sa 
tawo ug mananap 
mangamatay.”  
Gisultihan sa Dios 
ang mga Israelita 
nga ang ilang unang 
natawo na anak maluwas 
kon ilang ibutang ang dugo sa 
karnero sa ilang mga poste sa pultahan.

Human sa hampak 
sa mga hubag, ang 
Dios nagpadala ug 
panon sa mga 
dulon.  Ang mga 
dulon gikaon ang 
matag berde na 
mga tanom sa 
yuta.

Paalam Paraon!

Estorya gikan sa Pulong sa Dios, ang Biblia,

makita sa

Exodo 4-15

“Ang pag-abot sa Imong mga Pulong 
nagahatag og kahayag.”  Salmo 119:130

Usa ka 
dakong milagro ang 
nahitabo.  Giablihan 
sa Dios ang usa ka 
agianan latas sa 
tubig.  Luwas na 
nakatabok ang 
mga tawo.

Apan wala pa mahuman

si Paraon ang 
mga Israelita.  Usab, 
nakalimtan niya ang 
Diyos.  Ug usab, nausab 
ang iyang hunahuna.  
Sa pagtigom sa iyang 
kasundalohan, iyang 
gigukod ang mga ulipon.  
Sa wala madugay, 
gipadakop niya sila 
taliwala sa mga 
pangpang ug dagat.

Unya ang kasundalohan ni Paraon midagan paingon 
sa Pulang Dagat.  “Karon madakpan na nato sila,” 
naghunahuna ang mga sundalo.  Apan gisirad-an 
sa Dios ang mga tubig.  Ang gamhanang 
kasundalohan sa Ehipto gilamoy.  
Karon si Paraon nahibalo nga 
ang Dios sa 

Israel 
mao 
si 

Jehova 
sa ibabaw 
sa tanan.

“Ang Dios ang makig-away alang 
kaninyo,” miingon si Moises.  Ug si 

Moises miadto sa daplin sa tubig, ug 
gituy-od niya ang iyang bukton.

Human sa 430 ka tuig sa  
Ehipto, ang katawhan sa 

Diyos gawasnon na karon. Gitultolan sila 
sa Dios pinaagi sa haligi nga panganod sa 
adlaw, ug sa haligi nga kalayo sa gabii. 21 22

Kini nga estorya gikan sa Biblia nagasulti kanato bahin sa kahibulongan 
nga Dios nga nagbuhat kanato ug gusto Niya nga kita makaila Kaniya.

Nahibalo ang Dios nga nakabuhat kitag daghang daotan.  Gitawag 
Niya kini nga sala.  Kamatayon ang silot sa sala.  Pero nahigugma 

pag-ayo ang Dios kanato.  Iyang gipadala ang bugtong Niyang Anak 
nga si Jesus aron mamatay sa Krus ug silotan tungod sa imong mga 
sala.  Unya nabanhaw si Jesus ug mibalik sa Langit!  Kon motuo ka 

kang Jesus ug mohangyo nga pasayloon ka sa imong mga sala, 
himoon kana Niya!  Moanha Siya ug mopuyo sulod kanimo karon, 

ug mopuyo ka uban Kaniya hangtod sa kahangtoran.

Kon motuo ka nga kini ang tinuod, ingna ang Dios:
Ginoong Jesus, ako nagatuo nga Ikaw Dios, ug nahimong tawo aron 
mamatay alang sa akong mga sala, ug karon Ikaw nabuhi pag-usab.  

Anhi sa akong kinabuhi ug pasayloa ang akong mga sala, aron 
mabag-o ang akong kinabuhi karon, ug unya makig-uban ako Kanimo 

hangtod sa kahangtoran.  Tabangi ako nga motuman Kanimo ug 
magkinabuhi alang Kanimo ingon nga Imong anak.  Amen.

Basaha ang Biblia ug pakigsulti sa Dios kada adlaw!   Juan 3:16

Ang Kataposan

